
1. Introducción. 
 

Pertencen pola data de nacemento á “xeración do 25” (nados 1885-1904): M. Antonio, Dieste, 

A. Carballo. 

Blanco Amor e Fole destacan como narradores a partir dos 50, cunha narrativa nova, xa 

afastada da vangarda, orixinal e que fai difícil enmarcar  xeracionalmente a estes autores. 

Breve historia (a partir de Nós)à revistas... 

Contexto: posguerra à lit. Interna / lit. Exilio. 

Xente da barreira (1950), Carballo Caleroà primeira obra publicada pola ed. Galaxia. 

             Irmandades da Fala 

Xeración Nós  

S. XX             Vangardas / X. Do 25 

Promoción de enlace (20-30) 

X. das Festas Minervais (30-40) 

X. dos 50 – Nova narrativa 

 
 
2. Ánxel Fole ou a dignificación contística. 
 

Narrativa serodia (50): Á lus do candil (1953), Terra brava (1955), Contos da néboa (19739, 

Historias que ninguén cre (1981). 

É continuador da narrativa tradicional, a pesar de que o xénero contístico fora renovado por 

membros da  xeración Nós, e como non por Dieste. 

O relato de Fole ten un forte sabor oral e seméllase ao “conto contado” practicando a arte da 

leria na que abundan as elipses e a arte de contar cobra máis importancia có contado. 

Girgado encadra os relatos foléanos no “realismo máxico” (Fole definíase como realista) xa 

que na súa obra conflúen o costumismo e a referencia á realidade material coa cultura espiritual do 

pobo galego (o mito, crenzas...). Fole admiraba a narrativa de misterio (Poe, Conan Doyle, o cine 

negro) e este elemento constitúe boa parte da esencia da súa obra. 

Nos relatos de Fole desenvólvese case sempre unha historia xeralmente breve, en función dun 

acontecemento final que estoupa. 

A estructura da acción é fechada e o comentario final do narrador adoita ter un contido 

aleccionador. 

Espazo, personaxe e temas están fundamentalmente enraizados na Galicia, xeografía rural de 

Lugo e na cidade. As personaxes están ben caracterizadas e son expoñentes fieis dun pobo vencellado 

á realidade inmediata, pero tamén están influídos por outra realidade chea de maxia e misterio. 

2.1. Características da narrativa de Ánxel Fole. 
2.1.1.  Temántica. 

 
O eixo temático é sempre Galicia, dende dúas perspectivas: a material (tanxíbel e visíbel) e a 

espiritual (o oculto, o mito...). 

Ø A realidade material. 

En zonas moi determinadas, ásperas e bravas, que coñeceu o propio autor. É unha Galicia 

arredada e marxinada case salvaxe e primitiva concretada en certas bisbarras da provincia de 

Lugo: O Courel, O Incio, Quiroga. 

Rexistra de xeito minucioso o mundo campesiño desas terras: a paisaxe, as condicións de 

vida, os costumes, o traballo. 

A paisaxe é evocada liricamente e humanizada cobrando unha dimensión xeográfica e 

antropolóxica que dá conta da cultura material do pobo (economía agrícola e gandeira, caza, 

vivenda...) 

Ø A realidade inmaterial. 

Fole fai un retrato psicolóxico do labrego (insistindo no trazo do humor) e outro 

parapsicolóxico (centrado nas supersticións, videncias, aparicións...). 

As experiencias “parapsicolóxicas” son case sempre premonitorias adiviñadoras do porvir 

e máis concretamente da morte. Moitas veces son oníricas (revélanse nun soño: O espello, 

Aleluia, en  Á lus...), outras visionarias (revélanse nunha visión: Antón de Cidrán visiona o 

propio enterro) e outras trátase de experiencias telepáticas. Nalgúns casos están cristianizadas. 

Case sempre teñen que ver coa maxia ou coa bruxería mostrando os medios para arredarse 

delas. 

En canto á mitoloxía popular: A Santa Compaña, o urco, o paxaro laión... case sempre 

premonitorias da morte. 

O humor tamén é un trazo definidor de moitos relatos: As trasnadas de Toño de Terra 

brava. 

 
2.1.2.  Técnica. 

 
Ø A técnica do conto contado. 

Narracións lineais e directas, sen complicacións nin digresións. Moitos dos seus relatos 

foron escoitados “in situ” da boca do propio pobo, outros creados polo autor seguen esta 

técnica: “sendo en...”, “Nunha vila...” cumprindo unha función de achegamento e concreción 

do suceso, e de enlace co receptor. As fórmulas de remate: “Díos nos arrede...”, “Pra que 

vexades...”, teñen función didáctica, de moralexa.  

Ø O conto dos contos ou novela de marco. 

Personaxes que se xuntan para contar contos: Os fidalgos reunido por mor da neve en Á 

lus..., Terra Brava — o narrador atopa un cartapacio cheo de contos escritos polo seu padriño, 

Contos de Solaina, e así os reproduce. 

Ø A narración en espiral. 

Enzarzamento de contos, uns sucédense a outros quedando cada vez máis lonxe o arranque, 

é un dos trazos máis característicos da contística popular. 

 
2.1.3.  A lingua. 
 
Popular, enxebre, impresión oral que produce a súa lectura. 

- Dialectalismos: Courel, Lugo... 

- Deturpacións e diglosia: na carta de O espello. 

- Vacilacións, arcaísmos e vulgarismos. 

Carece de xiros pedantescos, sen artificios nin cultismos arcaizantes. Influencia do cine nas 

súas obras “urbanas”. 

